                                     Сыйныфтан тыш чара

Тема:  Үткәннәргә сәяхәт.               

Максат:     1). Халкыбызның үткәне турында мәгълүмат бирү;                                                                                                                                                                                                                                      

                   2). Татар халкы тарихы һәм мәдәниятенә кызыксыну уяту;

                   3).Үз халкың белән горурлану хисе тәрбияләү.

Җиһазлау: Татарстан Республикасы картасы,

                   Татарстан Республикасы символлары ,

                   Компьютер,презентация.
Материал:”Татарстан республикасы тарихы атласы”,                                                                      

                    “Гөлбакча” китабы;

                    Ф.Ш.Хуҗин “Татарстан тарихы”

                                                      Дәрес барышы.

I .Оештыру өлеше.

II.Төп өлеш.

  1)Кереш әңгәмә.

     Туган җирең Идел буе,

     Һәр телнең бар туган иле 

     Туган җирең кебек назлы,

     Җырдай моңлы татар теле.

Идел буенда элек төрки кабиләләр яшәгән. Соңрак бирегә болгарла р күчеп килгән. Алар мондагы халыклардан аерылып торганнар. Тиз арада Идел буенда үз дәүләтләрен төзи башлаганнар. Сәүдә эшен җайга салганнар. Идел буенда төзелгән дәүләтне Бөек Болгар дип атаганнар.

   Чыннан да, бөек дип әйтерлеге булган шул аның!

   Болгарлар, Европада беренче булып, чуен кою серенә төшенгәннәр.

  Безнең бабайлар, шулай ук беренчеләрдән булып, акча суга башлаганнар.Алтын, көмеш тәңкәләргә болгар бизәкләре төшкән.

Сәүдәгәрләр төрле илләрдән затлы маллар алып кайткан. Болгарларның үзләрендә дә чит ил халыкларын кызыктырырлык товарлары бихисап булган. Болгар күннәре бөтен дөньяга дан казанган. Болгари итекләр кию затлылык, дәрәҗә билгесе саналган.

  Болгарга кәрваннар агылган. Алар үзләре белән товар гына түгел,китаплар да алып килгәннәр.Мөселман илләреннән килгән сәүдәгәрләр,болгарларга үз диннәрен мактаганнар.Күп кенә болгарлар ислам диненә күчкәннәр. Алар салган мәчеттән иртә-кич моңлы азан тавышы яңгыраган.

  Шәһәрләрдә мунчалар гөрләп эшләгән. Алар юыну- чистарыну урыны гына түгел, ял итү урыны да булган. Анда шахмат уйнаганнар, бәхәсләшкәннәр, шигырьләр тыңлаганнар. Болгар шагыйренең мәгърур тавышы һаман да безнең колакларда чыңлый сыман әле.

2). Җыр тыңлау: “Идел суы ага торыр”.

3).Идел-Кама болгары-хәзерге татарларның ата-бабалары төзегән беренче дәүләт ул.Югары үсешкә ирешкән авыл хуҗалыгы, һөнәрчелек һәм сәүдә бу илнең икътисади куәтен тәэмин иткән. Дәүләтнең башкаласы Олуг шәһәр, ягъни Биләр булган.Ул ныгытмалар белән уратып алынган, ә алар эчендә таштан һәм кирпечтән салынган хан сарае, кәрвансарайлар, базарлар,төзек биналы  торак кварталлар урнашкан булган. Хәзерге  Болгар,Казан.Алабуга шәһәрләренә дә Болгар дәүләте чорында нигез салынган.

 1236 елгы монгол яулары  Идел Болгарына зур зыян китерә.Болгарлар үз дәүләтчелеген югалта һәм Бату хан төзегән җучилар дәүләте-Алтын Урда составына кертелә. XIII гасыр ахырына илнең икътисады аякка баса,шәһәр мәдәнияте моңа кадәр күрелмәгән биеклеккә күтәрелә.Татар халкы тарихында бу чор аеруча тирән эз калдыра.

4). Презентация карау.

5). Еллар үткән саен тарих белән кызыксыну арта бара.Хәзер инде борынгы шәһәрләрнең хәрабәләре генә калган.Әби-бабаларыбыз әлеге изге җиргә хаҗ кылалар.Бүгенге көндә бу изге Болгар җирендә төзекләндерү,яңарту эшләре бара. Бу эшне Татарстанның беренче президенты М.Ш. Шәймиев җитәкли. Ул фонд “Яңарыш” дип атала.

6). “Мәкаль әйтешү” уены.

-Үз илем-алтын бишек.

-Алтын-көмеш яуган җирдән

Туган-үскән ил артык.

-Болгар йорты-Идел йорт,

 Идел эче- имин йорт.

-Идел буе- бәрәкәтле җир.

7).Р.Вәлиев сүзләре, Р.Абдуллин музыкасы, “ Ватаным” җырын тыңлау.

III.Йомгаклау өлеше.

